HAU DOK HAU! HAU DOK HAU!
HAU DOK BIZIMODUA!
HAU DOK HAU! HAU DOK HAU!
HAU DOK GURE ORDUA!

1
Inork entzun nahi ezta
hau entzun beharra:
lehen sasoikoa zana
orain dago zaharra.
Bizi danak zahartzea
dau bide bakarra,
askok zahartu baino lehen
jo dabe baztarra;
jubiladutzan ere
ez da dana txarra.

3
Jaiotzez euskalduna
gure izaera,
ta kristau fededuna
horregaz batera.
Ez bat eta ez beste
ez goaz galtzera;
Bizian Gora dogu
gaur gure aukera;
hau da gure bidea
eta jo aurrera!

5

Ez da emakumerik,
ez eta gizonik,

gu baizen zoriontsu
munduan dagonik!
Jainkoa falta bada,
ez da gauza onik;
eta Jaungikoagaz
bada zorionik,

ez dot uste Jesusek
guzurra dinonik!

2
Gorputzaren aldetik
egin naz baldartu,
inork esan barik naz
ni hortaz ohartu.
Gorputzez galdu ahala
zentzunez indartu,
bide bakar bat dozu:
umorez onartu,
ezinak zuzentzen ez
burua behartu.

4
Jakin nahi dozu, lagun,
gu zelan gabizen?
Bizitzan egindako
hondarrak garbitzen.
Anaiak gera eta
senide sentitzen,
kontu kontari ez da
inortxo isiltzen;
ez da errez gu baino
hobeto ibiltzen.

6
Hortxe gelditzen dira
esanak esanda,
orain heldu jaku-ta
egiteko txanda.
Hau ez da izan, lagun,
geure propaganda;
zeu jakitun jartzeko
bakarrik izan da;
zer dan zeuk aprobatu
bertara joanda.



